
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 ঘোরতর রুচি বিগর্হিত এবং চিত্ত চাঞ্চল্যকর কত পুস্তক যে প্রতিদিন ভারতবর্ষ এবং ইউরোপ হইতে প্রকাশিত হইতেছে কেহ তাহার খোজও রাখে না, অথচ কেন যে সাহিত্যের আসর হইতে এই বই খানিকেই সরাইয়া দিবার চেষ্টা হইতেছে তাহা বুঝিতে পারিলাম না।

 কলিকাতা বিশ্ববিদ্যালয়ের পোষ্ট গ্রাজুয়েট বিভাগের তৃতপূর্ব্ব অধ্যাপক, বঙ্গীয় ব্যবস্থাপক সভার ভূতপূর্ব্ব সদস্য শ্রীযুক্ত হেমন্তকুমার সরকার এম, এ, মহাশয় বলেন—

 শ্রীমতী মানদা দেবীর ‘পতিতার আত্ম-চরিত’ নামক গ্রন্থখানি পড়িয়া সুখী হইলাম। বাস্তবিক সত্য ঘটনা যে উপন্যাসের কাহিনী অপেক্ষাও অদ্ভুত তাহা এই গ্রন্থ পাঠে উপলব্ধি হয়। আমাদের সমাজে নারীর অপরাধের ক্ষমা নাই, কিন্তু সমাজের নেতা পুরুষগণ লক্ষ পাপ করিয়াও নিজেরা মান সম্মানের সহিত অবাধে চলা ফেরা করিতেছেন। এই বৈষ্যম্যর প্রতিকার অবিলম্বে হওয়া বাঞ্ছনীয়। অশ্লীলতা বর্জ্জন করিয়া এবং ব্যক্তিগত পরিচয় গোপন রাখিয়া যে সমস্ত বড় বড় লোকের কীর্ত্তি-কাহিনী প্রকাশ করা হইয়াছে, আশা করি তাহাতে সকলের চক্ষু ফুটিবে ও সমাজের মঙ্গল সাধিত হইবে।

 গুরুকুল বিশ্ববিদ্যালয় ও অন্যান্য বিভিন্ন কলেজের ভুতপূর্ব্ব অধ্যাপক এবং ‘ভারতের সাধনা’ পত্রিকার সম্পাদক, সমাজ হিতৈষী শ্রীযুক্ত বিধুভূষণ দত্ত, এম, এ, মহাশয় বলেন— বাংলা সাহিত্যে ইদানিং অনেক কিছু প্রবেশ কবিয়াছে যাহা ‘আর্ট এর দোহাই দিয়া সাহিতের শীর্ষস্থান অধিকার করিয়াছে,— অনেক মহারথী ইহার চালক।......সমাজের বাস্তব চিত্র দর্শনে লোক শিক্ষার নিমিত্তই এই শ্রেণীর সাহিত্যের উপযোগীতা থাকিতে পারে। উপস্থিত পুস্তকে ‘আর্টে’এর সেরূপ দোহাই নাই, সমাজের অতি শোচনীয় কতকগুলি প্রশ্নের সাক্ষাৎ দিগদর্শাইয়া প্রতিবিধানের চেষ্টা রহিয়াছে।...সমাজ শিক্ষার উপযোগীতা আছে।

		 এই পাতা শেষ সম্পাদিত হয়েছে ১৬:০৪টার সময়, ২৭ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

